
1-тарау. КІРІСПЕ
1. "Отбасы банк" АҚ (бұдан әрі – Банк, Отбасы банк) азаматтар мен мемлекеттің ұзақ мерзімді мүдделеріне бағдарланған тұрақты қаржы жүйесін қалыптастыруда шешуші рөл атқаратын ұлттық даму институты болып табылады. Сондай-ақ Банк Қазақстандағы тұрғын үй құрылысы жинақ ақшасы жүйесінің жалғыз қатысушысы болып табылады және әлеуметтік осал топтарды қоса алғанда, бүкіл ел бойынша миллиондаған клиенттерге қызмет көрсетеді және лайықты да орнықты тұрғын үйге қол жеткізу арқылы халықтың өмір сүру сапасын жақсартудың драйвері болып табылады.
2. "Отбасы банк" АҚ-ның 2030 жылға дейінгі Орнықты даму стратегиясы (бұдан әрі – Орнықты даму стратегиясы) Біріккен Ұлттар Ұйымының (бұдан әрі – БҰҰ) орнықты даму мақсаттарына (бұдан әрі – ОДМ) қол жеткізуге және Қазақстанның әлеуметтік-экономикалық прогресіне ықпал ете отырып, ESG (Environmental, Social, Governance) қағидаттарын Банк қызметіне интеграциялауға бағытталған. Банк қоғам мен ел экономикасы үшін ұзақ мерзімді құндылықты қамтамасыз ете отырып, қолжетімді тұрғын үй, экологиялық орнықтылық және корпоративтік жауапкершілік саласындағы бастамаларды дамытуды жалғастыруды жоспарлап отыр.
3. Осы Орнықты даму стратегиясы Банктің орнықты дамуының миссиясын, негізгі мақсаттары мен басым бағыттарын, сондай-ақ орнықты даму саласындағы 2030 жылға дейінгі қызметтің негізгі көрсеткіштерін айқындайды.
 
[bookmark: _Toc203382029]2-тарау. БАНКТІҢ ОРНЫҚТЫ ДАМУ ЖАҒДАЙЫНДАҒЫ МИССИЯСЫ
4.  Банктің 2024-2033 жылдарға арналған Даму стратегиясына сәйкес Отбасы банктің миссиясы ұзақ мерзімді әл-ауқатты арттыра отырып, отбасыларды өз тұрғын үйімен қамтамасыз ете отырып, Отан сезімін нығайту болып табылады. Бұл миссияны жүзеге асыру БҰҰ ОДМ-ға қол жеткізуге тікелей ықпал етеді.
5.  Банк үшін онықты даму тек тренд емес, корпоративтік философияның ажырамас бөлігі болып табылады. Бұл әлеуметтік бағдарланған және экологиялық жауапты шешімдерді әрбір бизнес функциясына - өнімді әзірлеуден бастап ішкі мәдениет пен сыртқы есептілікке дейін біріктіруден көрінеді.
6. Осылайша, Банк тек қаржы ұйымы ғана емес, қазақстандық қоғам үшін әділ, орнықты және инклюзивті болашақ құруда институционалдық көшбасшы болуға ұмтылады.
7. Орнықты даму стратегиясын енгізу Банкке орнықтылық пен жауапкершілік қағидаттарын жүйелі және ашық іске асыруға мүмкіндік береді.
8. Банк үшін Орнықты даму стратегиясы:
·  беделдік және инвестициялық тәуекелдерді төмендету;
·  халықаралық серіктестер мен инвесторлар тарапынан ашықтық пен сенімділікті арттыру;
·  климаттың өзгеруіне, әлеуметтік тұрақсыздыққа және нормативтік-құқықтық базаның өзгеруіне байланысты сын-қатерлерге төзімділік;
·  Қазақстандағы ESG-қозғалыстың көшбасшыларының бірі ретіндегі ұстанымын нығайту.
9. Банк клиенттері үшін ESG-тәсіл дегеніміз:
·  жастарды, көп балалы отбасыларды және әйелдерді қоса алғанда, әртүрлі әлеуметтік топтардың қажеттіліктерін ескере отырып, ұсынылатын қызметтер мен өнімдердің сапасын жақсарту;
·  тұрғын үйдің энергия тиімділігіне және коммуналдық шығындарды азайтуға бағытталған бастамаларды дамыту;
·  тұрақты өмір салты мен ақылға қонымды тұтыну мүмкіндіктері туралы халықтың хабардарлығын арттыру.
10. Орнықты даму стратегиясын енгізу - бұл әрбір азамат қаржылық қолдауды ғана емес, сонымен бірге ертеңгі күнге деген сенімділікті сезінетін неғұрлым орнықты және әділ қоғам құруға жасалған қадам. Бұл Банк өз клиенттерімен және серіктестерімен экономикалық өсу, әлеуметтік әділеттілік және қоршаған ортаны қорғау арасындағы үйлесімділікке ұмтылатын жауапкершілік философиясы.

[bookmark: _Toc203382030]3-тарау. БАНКТІҢ СТРАТЕГИЯСЫ ЖАҒДАЙЫНДАҒЫ БҰҰ-НЫҢ ОРНЫҚТЫ ДАМУЫНЫҢ ТҮЙІНДІ МАҚСАТТАРЫ
11. Отбасы банк 2015 жылы БҰҰ Бас Ассамблеясы қабылдаған 17 ОДМ-ды қолдайды, олардың маңыздылығын мойындайды және ОДМ-ға қол жеткізуге елеулі үлес қосуға ұмтылады. Банк өзінің инвестициялық жобалары мен бастамалары арқылы ОДМ-ға адалдығын көрсетеді.
12. ESG-стратегияны іске асыру шеңберінде Банк өз қызметінің ерекшелігіне байланысты ықпал ете алатын 17 ОДМ-ның 9-на қол жеткізуге бағдарланған: 
	БҰҰ-ның орнықты даму мақсаттары
	БҰҰ-ның орнықты даму міндеттері
	Банктің үлесі

	[image: ]
1-ОДМ: Кедейлікті оның барлық нысандарында жаппай жою
	Кедейлiктi жою жөнiндегi iс-шараларға жедел инвестициялауға жәрдемдесу үшiн ұлттық, өңiрлiк және халықаралық деңгейлерде негiзiнде кедейлердiң мүдделерi мен гендерлiк аспектiлердi ескеретiн даму стратегиялары жатқан сенiмдi стратегиялық тетiктер құру
	· әлеуметтік жобалар мен бағдарламаларды іске асыру;
· қаржылық қызметтердің қолжетімділігін арттыруға бағытталған бастамаларды іске асыру;
· қайырымдылық және демеушілік көмек.

3-ОДМ: Салауатты өмір салтын қамтамасыз ету және барлық жастағы адамдардың әл-ауқатына ықпал ету
	Денсаулық сақтау қызметтерімен жалпы қамтуды, оның ішінде қаржылық тәуекелдерден қорғауды, сапалы негізгі медициналық-санитарлық қызметтерге қол жеткізуді және барлығына қауіпсіз, тиімді, сапалы және арзан негізгі дәрілік заттар мен вакциналарға қол жеткізуді қамтамасыз ету
	· қауіпсіз еңбек жағдайларын жасау және Банк қызметкерлерінің денсаулығын сақтау;
· қызметкерлерді әлеуметтік қолдау.

4-ОДМ: Ауқымды және әділетті сапалы білім беруді қамтамасыз ету және барлығы үшін бүкіл өмір бойы оқу мүмкіндігін көтермелеу
	2030 жылға қарай жұмысқа орналасу, лайықты жұмыс алу және кәсіпкерлік қызметпен айналысу үшін талап етілетін дағдылары, оның ішінде кәсіптік-техникалық дағдылары бар жастар мен ересектер санын едәуір ұлғайту.
	·  оқыту бағдарламаларын жасау және Банк қызметкерлерін оқытуды ұйымдастыру;
·  Банк қаражаты есебінен қызметкерлердің кәсіби дамуын қолдау

	[image: ]      
5-ОДМ: Гендерлік теңдікті қамтамасыз ету және барлық әйелдер мен қыздардың құқықтары мен мүмкіндіктерін кеңейту
	Әйелдердің жан-жақты және нақты қатысуын және олар үшін саяси, экономикалық және қоғамдық өмірде шешім қабылдаудың барлық деңгейлерінде көшбасшылық үшін тең мүмкіндіктерді қамтамасыз ету. Барлық әйелдерге қатысты кемсітушіліктің барлық түрлерін жою.
	· әйелдерді қолдауға бағытталған бастамаларды іске асыру;
· арнайы әйелдер тұрғын үй бағдарламаларын іске асыру;
· тең жұмыс жағдайларын және мансаптық мүмкіндіктерді жасау;
· қызмет пен сыйақыны бағалаудың тең жүйесін қамтамасыз ету.

8-мақсат: Барлығы үшін алға бағытталған, ауқымды және орнықты экономикалық өсуге, толық және өнімді жұмысбастылыққа және лайықты жұмысқа жәрдемдесу
	Барлығы үшін алға бағытталған, ауқымды және орнықты экономикалық өсуге, толық және өнімді жұмысбастылыққа және лайықты жұмысқа жәрдемдесу
	· лайықты еңбек жағдайларымен қамтамасыз ету;
· өңірлердің дамуына ықпал ету және аралас салалар мен тұтастай алғанда экономикаға мультипликативтік әсер ету.

9-мақсат: Берік инфрақұрылым құру, ауқымды және орнықты индустриализация мен инновацияларға жәрдемдесу
	Ақпараттық-коммуникациялық технологияларға қолжетімділікті едәуір кеңейту
	· цифрлық технологияларды іске асыру;
· Банктің бизнес-процестерін автоматтандыру.

11-мақсат: Қалалар мен елді мекендердің ашықтығын, қауіпсіздігін, өміршеңдігін және экологиялық орнықтылығын қамтамасыз ету
	2030 жылға қарай жеткілікті, қауіпсіз және арзан тұрғын үйлер мен негізгі қызметтерге жалпыға бірдей қолжетімділікті қамтамасыз ету және лашықтарды абаттандыру;

Дүниежүзілік мәдени және табиғи мұраны қорғау және сақтау бойынша күш-жігерді жандандыру.
	· тұрғын үйдің қолжетімділігін қамтамасыз ету;
· қалалардың экологиялылығы саласындағы бастамаларды қолдау және іске асыру.

12-мақсат: Оңтайлы тұтыну мен өндіру үлгілеріне өтуді қамтамасыз ету
	Барлық елдердің қатысуымен тұтыныс пен өндірістің тиімді үлгілерін пайдалануға көшу бойынша Он жылдық стратегияны жүзеге асыру, осы тұста оны ең алдымен дамушы елдердің дамуы мен әлеуетін ескере отырып, дамыған елдер алғашқы болып кірісуі тиіс.
2030 жылға қарай табиғи ресурстарды ұтымды игеруге және тиімді пайдалануға қол жеткізу;
2030 жылға қарай қалдықтардың пайда болуын болдырмау, оларды азайту, қайта өңдеу және қайта пайдалану бойынша шаралар қабылдау арқылы олардың көлемін едәуір азайту;
Компанияларға, әсіресе ірі әрі трансұлттық компанияларға өндірістің орнықты әдістерін қолдануды және өз есептерінде қорларды оңтайлы пайдалану туралы ақпаратты көрсетуді ұсыну.
	· энергия үнемдеу мәдениетін арттыру;
· ресурстарды тұтынуды қысқарту (энергия тұтыну, су тұтыну);
· Банктің бизнес-процестерін автоматтандыру арқылы қағаз құжат айналымын оңтайландыру.

17-мақсат: Орнықты даму мүдделеріндегі жаһандық әріптестіктердің шектерінде жүзеге асыру құралдарын нығайту және жұмысты жандандыру
	Неғұрлым аз дамыған елдердің мүдделеріне инвестицияларды көтермелеу режимдерін қабылдау және қолдану
	· орнықты даму мүддесінде ынтымақтастық пен әріптестік қатынастарды қолдау.


[bookmark: _Toc203382031]4-тарау. ҚЫЗМЕТТІҢ БАСЫМ БАҒЫТТАРЫ ЖӘНЕ ТИІСТІ МАҚСАТТАР
13. Орнықты даму стратегиясы шеңберінде ұзақ мерзімді орнықтылық пен әлеуметтік-экономикалық прогресті қамтамасыз етуге, сондай-ақ экологиялық және корпоративтік жауапкершілікті қолдауға бағытталған қызметтің бірнеше негізгі бағыттары бөлінеді. Бұл басымдықтар БҰҰ ұсынған орнықты даму мақсаттарына сәйкес келеді және өзекті әлеуметтік және экологиялық міндеттерді шешуге, экономиканың орнықты өсуі мен халықтың өмір сүру сапасын арттыру үшін қолайлы жағдайлар жасауға бағытталған.
	Бағыт
	Мақсат
	Банктің үлесі

	[image: ESG: что это такое и кому это нужно — Егор Золотухин на TenChat.ru]

Экологиялық орнықтылық
	1) "Жасыл" кредиттеуді дамыту және энергия тиімді жобаларды қолдау.
2) Экологиялық бастамалар арқылы қоршаған ортаға әсерді азайту және қызметкерлердің хабардарлығын арттыру. ​ 

	Экологиялық орнықтылық пен қоршаған ортаны қорғау мәселелеріне баса назар аударылады. Осы бағыт шеңберінде Банк экологиялық жағдайды жақсартуға, көміртегі ізін азайтуға және энергия тиімді технологияларды қолдауға ықпал ететін жобаларды қаржыландыруға бағытталған "жасыл" кредиттеу практикасын белсенді дамытуда. Мұндай жобаның мысалы ретінде экологиялық таза тұрғын үйді ілгерілету жөніндегі стратегиялық бастаманы қолдай отырып, "жасыл стандарттар" бойынша салынған энергия тиімді тұрғын үй кешендерінен пәтерлер сатып алуға бағытталған "жасыл ипотека" бағдарламасы болып табылады. 
"Жасыл" кредиттеуді дамыту орнықты дамуға ғана емес, сонымен қатар қоғам мен табиғат үшін ұзақ мерзімді оң әсер ететін жобаларға инвестициялар тартуға ықпал етеді.
Банк сонымен қатар қоршаған ортаға әсерін азайту үшін шаралар қабылдайды. Экологиялық бастамаларды енгізу және қызметкерлер арасында орнықты даму қағидаттары туралы хабардарлықты арттыру ішкі корпоративтік мәдениеттің маңызды бөлігіне айналды. Банк қызметкерлері экологиялық жауапкершілік қағидаттарына оқытылады және ресурстарды тұтынуды азайту және "жасыл" офис тәжірибесін енгізу сияқты әртүрлі экологиялық бастамаларға белсенді қатысады. Бұл шаралар Банктің табиғатқа теріс әсерін азайтуға және орнықты экологиялық стандарттарды құруға бағытталған.

	[image: ESG: что это такое и кому это нужно — Егор Золотухин на TenChat.ru] 
Әлеуметтік инклюзия және тұрғын үйге қолжетімділік

	1) Халықтың әлеуметтік осал топтарына жеңілдікті ипотекалық кредиттер беру.
2) Банктің кредиттік портфеліндегі нысаналы әлеуметтік әсері бар кредиттер үлесін ұлғайту.
	Халықтың әлеуметтік осал топтары үшін тұрғын үйдің қолжетімділігін жақсарту басты бағыттардың бірі болып табылады. Банк көп балалы отбасылар, аз қамтылған азаматтар, мүгедектер және халықтың басқа да әлеуметтік осал топтары сияқты азаматтардың санаттары үшін жеңілдікті ипотекалық кредиттер алу мүмкіндігін кеңейту үшін белсенді жұмыс істеуде. Жеңілдікті ипотекалық кредиттер беру тұрғын үйдің қолжетімділігін арттыруға ғана емес, сонымен қатар халықтың өмір сүру жағдайын жақсартуға да ықпал етеді, бұл әлеуметтік теңдікті жүзеге асырудағы және өмір сүру сапасын жақсартудағы маңызды қадам болып табылады.
Сонымен қатар, маңызды басымдықтардың бірі - Банктің кредиттік портфеліндегі мақсатты әлеуметтік әсері бар кредиттер үлесін арттыру. Бұған қолжетімді тұрғын үй салу, халықтың мұқтаж топтары үшін тұрғын үй жағдайларын жақсарту бағдарламаларын қолдау және әлеуметтік жобаларды жүзеге асыру үшін кредит беру сияқты әлеуметтік мәселелерді шешуге ықпал ететін жобаларды қаржыландыру кіреді. Осы мақсатта Банк мемлекеттік және жеке ұйымдармен серіктестікті белсенді дамытады, бұл қолжетімді қызметтер спектрін кеңейтуге және әлеуметтік инклюзияны қолдауға мүмкіндік береді.

	[image: ESG: что это такое и кому это нужно — Егор Золотухин на TenChat.ru]
Корпоративтік жауапкершілік және басқару
	1) Корпоративтік басқару, әдеп және инклюзивтілік қағидаттарын енгізу.
2) Қазақстанның ESG-клубына мүшелігін қоса алғанда, орнықты даму жөніндегі ұлттық және халықаралық бастамаларға қатысу.
	Орнықты даму стратегиясының маңызды аспектісі Банк қызметінде ашықтықты, әділдікті және жауапкершілікті қамтамасыз ететін корпоративтік басқару, әдеп және инклюзивтілік қағидаттарын енгізу болып табылады. Этикалық мінез-құлық пен инклюзивтілік қағидаттары барлық қызметкерлер мен клиенттердің құқықтарын құрметтеуге, сондай-ақ Банкті тиімді және әділ басқаруға бағытталған корпоративтік мәдениетті қалыптастыруға көмектеседі. Бұл Банкке деген сенімді арттырып қана қоймайды, сонымен қатар барлық тараптардың мүдделерін бағалайтын салауатты және ашық корпоративтік ортаны құруға ықпал етеді.
Корпоративтік жауапкершілік шеңберінде Банк орнықты даму жөніндегі ұлттық және халықаралық бастамаларға белсенді қатысады, бұл оның Қазақстанның ESG-клубына мүшелігімен расталады. Мұндай бастамаларға қатысу орнықты даму қағидаттарын ілгерілететін басқа компаниялармен және ұйымдармен тәжірибе алмасуға, сондай-ақ экология, әлеуметтік жауапкершілік және корпоративтік басқару саласында үздік тәжірибелерді енгізуге мүмкіндік береді.


14. Осылайша, Банк қызметінің басым бағыттары маңызды әлеуметтік және экологиялық міндеттерді шешуге, орнықты өсу мен әлеуметтік инклюзия үшін жағдайлар жасауға, сондай-ақ экономиканың өсуіне ғана емес, Қазақстан азаматтарының өмір сүру сапасын жақсартуға ықпал ететін тиімді корпоративтік басқаруды дамытуға бағытталған.

15. Отбасы банк осы саладағы жоғары халықаралық стандарттар мен үздік тәжірибелерге бағдарлана отырып, орнықты дамумен байланысты тәуекелдерді кешенді басқаруды жүзеге асырады. Банктің қызметіне әлеуметтік, экологиялық және корпоративтік факторлардың әсерін ескере отырып, тәуекелдерді тиімді басқару Орнықты даму стратегиясының негізгі элементіне айналады. Бұл ықтимал жағымсыз салдарларды барынша азайтуға ғана емес, сонымен қатар сыртқы ортаның өзгеруі жағдайында Банктің ұзақ мерзімді тұрақтылығын, сондай-ақ табысты жұмыс істеуін қамтамасыз етуге мүмкіндік береді.
[bookmark: _Toc203382033]1-параграф. ЭКОЛОГИЯЛЫҚ ТӘУЕКЕЛДЕР
16. Банк экологиялық және климаттық тәуекелдерді басқаруды орнықты даму стратегиясының ажырамас бөлігі ретінде қарастырады. Банк қоршаған ортаға әсерді азайтуды, энергия тиімділігін арттыруды және экологиялық жауапкершілік қағидаттарын сақтауды қамтамасыз ете отырып, осы тәуекелдерді стратегиялық және операциялық процестерге дәйекті түрде біріктіреді.
17. Банктің қызметіне енгізілген климаттық күн тәртібі шеңберінде климаттық тәуекелдер тәуекел-менеджменттің жалпы жүйесіне біріктірілген. 2024 жылы Банк халықаралық консалтингтік компаниямен бірлесіп физикалық және өтпелі климаттық тәуекелдерге жан-жақты талдау жүргізді, сондай-ақ климаттық стресс-тестілер іске асырылды. Осы жұмыстың қорытындысы бойынша ұдайы негізде қолданылатын климаттық тәуекелдерді бағалау әдістемесі бекітілді.
18. 2023 жылдан бастап Банк ұлттық әдістемелік ұсынымдарға сәйкес 1-қамту және 2-қамту санаттары бойынша парниктік газдар шығарындыларын есептеуді жүзеге асырады. 2024 жылдан бастап Банк 3-қамту бойынша парниктік газдар шығарындыларын, оның ішінде ипотекалық кредиттеуге байланысты қаржыландырылатын шығарындыларды есептеуді жүзеге асыра бастады. Есептеу әдістемесі PCAF (Partnership for Carbon Accounting Financials) халықаралық қағидаттарына негізделген және ғимараттардың сипаттамаларын, құрылыс түрін, географиялық орналасуын және болжамды қуат тұтынуын ескереді.
19. Отбасы банк экологиялық тәуекелдерді төмендету үшін "жасыл" кредиттеу бағыттарын белсенді дамытуда. Қоршаған ортаны қорғауға, объектілердің энергия тиімділігін арттыруға және көміртегі ізін азайтуға ықпал ететін жобаларға басымдық беріледі. Бұл тәсіл әлеуетті экологиялық тәуекелдерді азайтып қана қоймай, Банктің елдің орнықты экологиялық дамуына қосқан үлесін қалыптастыруға мүмкіндік береді.
20. Осылайша, Банк орнықты даму қағидаттарына өзінің бейілділігін растай отырып және Қазақстан Республикасында ESG-стандарттарды ілгерілетуге жәрдемдесе отырып, экологиялық және климаттық тәуекелдерді басқаруға жүйелі тәсілді көрсетеді.

21. Банк өзінің Орнықты даму стратегиясы шеңберінде әлеуметтік тәуекелдерді тиімді басқарудың, әсіресе еңбек қатынастары және халықтың әлеуметтік осал топтарын қолдау тұрғысынан маңыздылығын мойындайды. Банк өз қызметкерлері үшін әділ және инклюзивті еңбек жағдайларын қамтамасыз етуге ұмтылады, сондай-ақ азаматтардың, әсіресе экономикалық және әлеуметтік қиындықтарға тап болған адамдардың өмір сүру сапасын жақсартуға бағытталған әлеуметтік бастамаларға белсенді қатысады.
22. Отбасы банк еңбек қатынастарында теңдік және кемсітпеу қағидаттарын ұстанады. Қазақстан Республикасының заңнамасына және ішкі нормативтік актілерге сәйкес Банк:
1) жынысына, жасына, нәсіліне, дініне немесе басқа белгілеріне қарамастан барлық қызметкерлер үшін тең мүмкіндіктерді қамтамасыз етеді.
2) кәсіби білімі мен құзыреттеріне негізделген кадрларды іріктеу және ілгерілету кезінде объективті өлшемшарттарды қолданады.
3) оқыту және біліктілікті арттыру бағдарламалары арқылы қызметкерлердің мансаптық өсуі мен кәсіби дамуы үшін жағдайлар жасайды.
4) омбудсмен институтын және Жеке еңбек дауларын қарау жөніндегі келісу комиссиясын құруды қоса алғанда, жұмыскерлердің құқықтарын қорғауды қамтамасыз етеді.
23. "Отбасы банк" АҚ халықтың әлеуметтік осал топтарын қолдауға бағытталған әлеуметтік бағдарламаларды белсенді іске асыруда. Өз қызметі шеңберінде Банк:
1) көп балалы отбасыларға, мүгедектерге, жетім балаларға, бюджеттік ұйымдардың қызметкерлеріне және тұрғын үй алу кезінде қиындықтарға тап болған азаматтардың басқа да санаттарына жеңілдікті талаптарда ипотекалық кредиттер береді.
2) аз қамтылған азаматтар үшін тұрғын үйдің қолжетімділігін қамтамасыз ете отырып, тұрғын үй жалдауды субсидиялау бағдарламаларын іске асырады.
3) Қазақстан Республикасының әлеуметтік кодексіне сәйкес тұрғын үй жағдайларын жақсарту және емделуге ақы төлеу үшін зейнетақы жинақтарын пайдалану жөніндегі бастамаларды енгізеді.
4) елдің түрлі облыстарында азаматтардың тұрғын үй жағдайларын жақсартуға бағытталған өңірлік бағдарламаларды іске асыру үшін жергілікті әкімдіктермен ынтымақтастық құрады.
24. Банк еңбек қатынастарына және халықтың әлеуметтік осал топтарын қолдауға байланысты әлеуметтік тәуекелдерді белсенді бағалайды және басқарады, мұнда:
1) өзінің әлеуметтік бағдарламаларының халықтың нысаналы топтарына әсерін ұдайы бағалауды жүргізеді.
2) тиісті есептер мен бағалау нәтижелерін жариялай отырып, әлеуметтік бастамаларды іске асыруда ашықтық пен есептілікті қамтамасыз етеді.
25. Отбасы банк өз қызметкерлерінің еңбек жағдайларын жақсарту және халықтың әлеуметтік осал топтарын қолдау бойынша белсенді жұмыс жасай отырып, әлеуметтік жауапкершілік және орнықты даму қағидаттарына өзінің бейілділігін растайды. Банк әлеуметтік мәселелерді шешуге және Қазақстан Республикасы азаматтарының өмір сүру сапасын арттыруға бағытталған жаңа бастамаларды дамытуды және енгізуді жалғастырады.

26. Отбасы банк корпоративтік тәуекелдерді тиімді басқаруды бизнестің орнықтылығын, стейкхолдерлердің сенімін және стратегиялық мақсаттарға қол жеткізуді қамтамасыз етудің іргелі элементі ретінде қарастырады. 
27. Корпоративтік тәуекелдерді азайту үшін Банкте корпоративтік басқарудың дамыған жүйесі жұмыс істейді, оның ішінде:
1) Директорлар кеңесі атқарушы органдарға стратегиялық басшылықты, қадағалауды, сондай-ақ орнықты даму қағидаттарының сақталуын бақылауды жүзеге асырады. Оның міндеттеріне орнықты даму стратегиясының іске асырылуын, экологиялық және әлеуметтік тәуекелдерді басқару жөніндегі саясаттар кешенін, осы тәуекелдерді басқару жүйесінің талаптарын сақтауды, сондай-ақ орнықты даму саласындағы ақпараттың уақтылы және сенімді ашылуын жалпы бақылау кіреді;
2) Аудит комитеті Банктің қаржылық-шаруашылық қызметіне (оның ішінде қаржылық есептіліктің толықтығы мен дұрыстығына), Қазақстан Республикасы заңнамасының, ішкі құжаттардың сақталуына, сондай-ақ Банктің Директорлар кеңесіне қызметтің (дамудың) басым бағыттарын әзірлеу және Банкте тәуекелдерді басқарудың барабар жүйесінің жұмыс істеуі мәселелері бойынша ұсынымдар дайындау үшін тиімді бақылау жүйесін белгілеу жөніндегі мәселелерді қарайды;
3) Стратегиялық жоспарлау және корпоративтік даму комитеті қызметтің (дамудың) басым бағыттарын, стратегиялық мақсаттарды (даму стратегиясын), корпоративтік даму мәселелерін, оның ішінде орта және ұзақ мерзімді болашақта Банк қызметінің тиімділігін арттыруға, оның рентабельді қызметі мен орнықты дамуына ықпал ететін іс-шараларды әзірлеу жөніндегі мәселелерді қарайды;
4) Тәуекелдер және ішкі бақылау комитеті Директорлар кеңесіне ішкі бақылау және тәуекелдерді басқару жүйесінің сенімділігі мен тиімділігіне, Қазақстан Республикасы заңнамасының, ішкі құжаттардың сақталуына мониторинг жүргізу жөнінде, сондай-ақ Директорлар кеңесіне қызметтің (дамудың) басым бағыттарын әзірлеу және Банкте тәуекелдерді басқарудың барабар жүйесінің жұмыс істеуі мәселелері жөнінде ұсынымдар дайындау үшін ұсынымдар дайындайды, тәуекелдерді басқару жүйесін жетілдіру және нығайту, сондай ақ орнықты даму және экологиялық және әлеуметтік тәуекелдерді басқару мәселелерін қарастырады;
5) Кадрлар, сыйақылар және әлеуметтік мәселелер жөніндегі комитет кадр саясаты, тағайындаулар мен сыйақылар жүйесі, сондай-ақ Банктің Директорлар кеңесі мүшелерінің, Банк Басқармасы мүшелерінің қызметін тұтастай және жеке бағалау, Басқарма төрағасы мен мүшелерінің сабақтастығын жоспарлау және Корпоративтік хатшының қызметін бағалау саласындағы мәселелерді қарайды.
28. Отбасы банк корпоративтік тәуекелдерді басқаруды регламенттейтін келесідей ішкі құжаттарды бекітті және енгізді:
1) Корпоративтік басқару кодексі;
2) Іскерлік әдеп кодексі;
3) Сыбайлас жемқорлыққа қарсы іс-қимыл саясаты;
4) Корпоративтік жанжалдар мен мүдделер қақтығысын реттеу жөніндегі саясат;
5) Орнықты даму саясаты.
29.  Банк өз қызметінің ашықтығын мыналар арқылы қамтамасыз етеді:
1) басқару органдары және түйінді шешімдер туралы ақпаратты ашу;
2) ESG және корпоративтік орнықтылық жөніндегі бөлімдерді қоса алғанда, жылдық есепті және орнықты даму туралы есепті жариялау;
3) тәуелсіз сыртқы аудитпен расталған қаржылық есептілікті жариялау;
4) стейкхолдерлердің сенімін арттыруға бағытталған ESG-рейтингтер мен бастамаларға қатысу.
30. Банк корпоративтік тәуекелдерді ұдайы бағалауды және тәуекелдер тізілімі мен картасын жаңартуды жүзеге асырады. Ішкі бақылау тетіктері өзгеріп отыратын ішкі және сыртқы жағдайларға бейімделеді. Сондай-ақ басқару органдарының қызметкерлері мен мүшелерін ESG және тәуекелдерді басқару мәселелері бойынша оқыту жүргізіледі.
31. Отбасы банк корпоративтік тәуекелдерді анықтауға, азайтуға және басқаруға бағытталған корпоративтік басқарудың жоғары стандарттарын ұстанады. Бұл Банкке тұрақтылықты, ұзақ мерзімді орнықтылықты, реттеушілер мен инвесторлардың үміттерін қанағаттандыруға, сондай-ақ қоғам мен серіктестердің сенімін арттыруға мүмкіндік береді.

32. Орнықты даму стратегиясының тиімділігін мониторингтеу және бағалау үшін Банк мынадай негізгі көрсеткіштерді пайдаланады: ​
	№
	Қызметтің негізгі көрсеткіші
	Өлш. бірлігі
	Есептеу әдіснамасы
	2030 жылға арналған нысаналы мән
	Деректер көзі

	E ― экология саласында

	1

	Банк қызметінен парниктік газдар шығарындыларын азайту (1, 2, 3-қамту[footnoteRef:1]) [1:  15 санат бойынша қаржыландырылатын шығарындыларды қоспағанда] 

	%
	(2030 ж. ПГ шығарындыларының деңгейі / 2024 ж. ПГ шығарындыларының деңгейі[footnoteRef:2].) *100 - 100  [2:  Базалық жыл 2-қамту бойынша парниктік газдар шығарындыларын есептеу тәсілінің өзгеруіне байланысты, сондай-ақ 3-қамту бойынша шығарындыларды бағалаудың әдістемелік тәсілін әзірлеуге байланысты 2023-тен 2024-ке өзгерді ] 

	2024 жылғы базалық деңгейден минус 7 %
	Банктің орнықты даму саласындағы басқарушылық есептілігі, Іс-шаралар жоспарының орындалуы туралы есеп

	2
	"Жасыл" ипотека көлемі
	млрд. теңге
	2023 жылдан бері "жасыл" ипотека бағдарламасы бойынша берілген қарыздардың жалпы сомасы
	≥ 70 млрд теңге
	Банктің орнықты даму саласындағы басқарушылық есептілігі, Іс-шаралар жоспарының орындалуы туралы есеп

	S ― әлеуметтік салада

	3
	"Әлеуметтік"[footnoteRef:3] ипотека (әлеуметтік бағдарламалар) көлемі  [3:  2024 жылдың қорытындысы бойынша кредиттік портфельдің жалпы көлемінен әлеуметтік ипотека үлесі 39%-ды құрайды.] 

	%
	Әлеуметтік ипотека үлесі (%-бен) = (Кредиттік портфельдің әлеуметтік ипотека көлемі \Кредиттік портфельдің жалпы көлемі) *100
	"Әлеуметтік" ипотека үлесін кредиттік портфельдің жалпы көлемінен 43%-ға дейін ұлғайту.
	Банктің орнықты даму саласындағы басқарушылық есептілігі, Іс-шаралар жоспарының орындалуы туралы есеп

	4
	"Наурыз" әлеуметтік - тұрғын үй бағдарламасын іске асыру үшін облигациялар шығару.
	млрд теңге

	Орнықты қаржыландыру мақсатында орналастырылған әлеуметтік облигациялардың жалпы сомасы
	≥ 200 млрд теңге
жыл сайын
	Банктің орнықты даму саласындағы басқарушылық есептілігі, Іс-шаралар жоспарының орындалуы туралы есеп

	G ― басқару саласында

	5
	Халықаралық шәкіл бойынша ESG-рейтингті сақтау[footnoteRef:4] [4:  2024 жылы "55" жалпы ұпайымен "3" ESG-рейтингі берілді] 

	-
	Оң динамикамен "3/60" төмен емес деңгей
	Банктің орнықты даму саласындағы басқарушылық есептілігі, Іс-шаралар жоспарының орындалуы туралы есеп

